ԱՄՓՈՓԱԹԵՐԹ
«Ավտոտրանսպորտային միջոցների հեղուկ վառելանյութի լցավորման կայանների կառուցվածքի, հեղուկ վառելանյութի պահման, վաճառքի, պահեստավորման, առաքման, փոխադրման, բաշխման և լցավորման կայանների անվտանգ շահագործման տեխնիկական անվտանգության կանոնները սահմանելու մասին» Հայաստանի Հանրապետության կառավարության որոշման նախագծի

	[bookmark: _Hlk159485956]1. Առողջապահության նախարարություն 
	22․04․2025թ․

	
	ԱԱ/04/12689-2025

	«Ավտոտրանսպորտային միջոցների հեղուկ վառելանյութի լցավորման կայանների (ԱՀՎԼԿ) կառուցվածքի, վաճառքի, պահեստավորման, առաքման, փոխադրման, բաշխման և անվտանգ շահագործման տեխնիկական անվտանգության կանոնները սահմանելու մասին» ՀՀ կառավարության որոշման նախագծի լրամշակված տարբերակի վերաբերյալ դիտողություններ և առաջարկություններ չկան:
Միաժամանակ հայտնում եմ, որ հանրային առողջապահության բնագավառում ավտոբենզալցակայաններին, ավտոգազալիցքավորման ճնշակայաններին և ավտոգազալիցքավորման կայաններին ներկայացվող պահանջները սահմանված են ՀՀ առողջապահության նախարարի 2010 թվականի հոկտեմբերի 1-ի թիվ 21-Ն հրամանով: 
	Ընդունվել է գիտություն:

	2. Վարչապետի աշխատակազմի տեսչական մարմինների աշխատանքների համակարգման գրասենյակ
	23․04․2025թ․

	
	//13028-2025

	1. Նախագծի հավելվածի 2-րդ կետի 5-րդ ենթակետով որպես սահմանվող կանոնների նպատակ ամրագրվում է հեղուկ վառելանյութի մանրածախ առևտրի ոլորտի մասնակիցների համար հավասար դաշտի ստեղծմանը և զարգացմանը նպաստելը, սակայն, անհասկանալի է, թե ինչպես սահմանվող իրավանորմերը կարող են նպաստել նշված նպատակներին, ուստի առաջարկում եմ վերանայել առաջարկվող սահմանումը։

2. Նախագծի հավելվածի 2-րդ կետի 3-րդ ենթակետով սահմանվող՝ ԱՀՎԼԿ կառուցման և վերակառուցման՝ տարածքի համալիր բարեկարգմամբ, կլիմայի փոփոխության հետ հարմարվողականության պահանջներին համապատասխան իրականացվելու վերաբերյալ պահանջները չափելի չլինելով՝ անորոշ բնույթ են կրում, ուստի առաջարկում եմ վերանայել դրանք՝ առնվազն ամրագրելով որպես սկզբունքներ, սակայն՝ ոչ պահանջներ, քանի որ գործնականում, կարծում եմ, որևէ կերպ հնարավոր չի լինի գնահատել դրանց իրացվածությունը։

3. Նախագծի հավելվածի 9-րդ կետի 13-ից 15-րդ կետերում առաջարկում եմ  «վերահսկողությունն» «վերահսկվող» և «չվերահսկվող» եզրույթները փոխարինել համապատասխանաբար «հսկողությունն», «հսկվող» և «չհսկվող» եզրույթներով։ Նույն դիտարկումը վերաբերում է Նախագծի ամբողջ տեքստում կիրառվող եզրույթներին՝ բացառությամբ տեսչական վերահսկողությանը՝ տեսչական մարմնի (վերահսկողություն) և ԱՀՎԼԿ շահագործող անձի գործառույթների (հսկողություն) հստակ տարանջատումը ապահովելու և տարընթերցումներից խուսափելու նպատակով։

4. Նախագծի  հավելվածի 14-րդ կետում թվարկվում են այն տեքստային նյութերը, որոնք պետք է ներառվեն ԱՀՎԼԿ նախագծային փաստաթղթերում։ Ըստ այդմ, նշված կետի 2-րդ ենթակետում առկա դրույթը առհասարակ դուրս է 14-րդ կետի կարգավորման առարկայից թե իր բովանդակությամբ, թե շարադասությամբ (ԱՀՎԼԿ-ի հարակից տարածքներում կառուցապատման թույլտվություն տրամադրելու դեպքում պահպանել հակահրդեհային անվտանգության նորմերով սահմանված հեռավորությունները):

5. [bookmark: _Hlk194682130]Նախագծի հավելվածի 17-րդ կետի համաձայն՝ ԱՀՎԼԿ-ի շենքերն ու շինությունները պետք է նախագծվեն, կառուցվեն և շահագործվեն СП 156.13130.2014 պահանջների համաձայն, որոնց պահպանման նկատմամբ պետական տեսչական վերահսկողությունն իրականացվում է Հայաստանի Հանրապետության քաղաքաշինության, տեխնիկական և հրդեհային անվտանգության տեսչական մարմնի կողմից՝ օրենսդրությամբ վերապահված լիազորությունների շրջանակում: Վերոգրյալի վերաբերյալ հարկ է նշել, որ, ըստ էության, փաստացի հղում է կատարված կանոններին, որոնք հաստատվել և ուժի մեջ են մտել ՌԴ քաղաքացիական պաշտպանության, արտակարգ իրավիճակների և աղետների հետևանքների վերացման նախարարի հրամանով՝ Ռուսաստանի Դաշնությունում, ինչը սկզբունքորեն անընդունելի է իրավական տեսանկյունից, ուստի անհրաժեշտ է վերանայել նշված դրույթը։

6. Նախագծի հավելվածի 21-րդ կետի համաձայն՝ նախքան շինարարական աշխատանքները սկսելը ԱՀՎԼԿ շահագործող անձը ԱՀՎԼԿ էսքիզային նախագիծը պետք է ներկայացնի Հայաստանի Հանրապետության քաղաքաշինության, տեխնիկական և հրդեհային անվտանգության տեսչական մարմին՝ համապատասխան եզրակացություն ստանալու նպատակով: Նախ հստակեցման կարիք ունի այն հանգամանքը, թե ինչ եզրակացության մասին է տվյալ պարագայում խոսք գնում, քանի որ «նախքան շինարարական աշխատանքները սկսելը» եզրույթը, որ առկա է նշված կետում, ենթադրում է, որ տնտեսավարողը արդեն իսկ ստացել է շինարարության թույլտվություն, ուստի տեսչական մարմնի կողմից նշված փուլում որևէ եզրակացություն տալու վերաբերյալ կարգավորում չի կարող նախատեսվել, առնվազն՝ սույն Նախագծով։ Ամփոփելով վերոգրյալը՝ այնուամենայնիվ կարծում եմ, որ նշված կարգավորումը ոչ միայն հստակեցման և լրացուցիչ քննարկման կարիք ունի, այլև առհասարակ դուրս է Նախագծի կարգավորման շրջանակից և այն անհրաժեշտ է վերանայել՝ համապատասխանեցնելով ՀՀ կառավարության՝ 19.03.2015թ. N 596-Ն որոշմանը։

7. Նախագծի հավելվածի 21-րդ և 23-րդ կետերը առաջարկում եմ միավորել՝ կրկնորդումից խուսափելու նպատակով։


8. Նախագծի հավելվածի 25-րդ կետը ամբողջությամբ վերանայման կարիք ունի, քանի որ սահմանված ձևակերպումները անորոշ են, հետևաբար, գործնականում հնարավոր չի լինի նաև իրականացնել պատշաճ հսկողություն դրանց պահպանման նկատմամբ (ԱՀՎԼԿ տարածվող սարքերը պետք է տեղադրվեն կղզյակների վրա տարածքի սահմանագծից նախատեսված հնարավորինս նվազագույն և դրանից ավելի այնպիսի հեռավորության վրա, որը չի խոչընդոտի կամ ռիսկեր կամ վտանգի սպառնալիքներ չի առաջացնի ԱՎՀԼԿ-ի սահմանագծին հարող տարածքների վրա ցանկացած տեսակի  գործունեությանը ու գործողություններին և թույլ է տալիս ԱՀՎԼԿ-ի տեխնիկական անվտանգության ապահովման հետ կապված ապահովել այդ սարքերի, տեխնիկական միջոցների և տեղակայանքների տեղակայման, հավաքակցման, կարգաբերման, նորոգման, անվտանգ շահագործման և սպասարկման համար անվտանգության գոտու տարածքների պարբերական զննումներ)։ 

9. Նախագծի հավելվածի 43-րդ կետի համաձայն՝ հեղուկ վառելանյութի փոխադրման, պահեստավորման կամ բաժնավորման համար օգտագործվող բոլոր համակարգերը և դրանց բաղադրիչները պետք է լինեն անվտանգ: Միաժամանակ, նույն կետի 1-4-րդ ենթակետերով նախատեսվում են, թե այս պահանջն ապահովելու նպատակով ինչպիսին չպետք է լինեն այդ համակարգերն ու բաղադրիչները։ Հայտնում եմ, որ օրենսդրական ակտում պետք է նախատեսվեն այն չափելի պահանջները (դրական ձևով), որոնց պետք է համապատասխանեն համակարգերն ու բաղադրիչներն անվտանգ լինելու համար, այլ ոչ թե նշվեն, թե ինչպիսին չպետք է լինեն (բացասական ձևով)։ Այս դիտարկումը վերաբերում է նաև 62-րդ կետի 1-ին ենթակետին։ Ըստ այդմ, առաջարկում եմ Նախագծի ամբողջ տեքստում հնարավորինս հստակեցնել ձևակերպումները՝ նախատեսելով հստակ պահանջներ և դրանց պահպանման պայմաններ՝ զերծ մնալով անորոշ ձևակերպումներից, քանի որ մեծամասամբ ներկայացված բովանդակությամբ թվարկվում են, ըստ էության, նպատակներ՝ մինչդեռ պետք է սահմանվեն հստակ և չափելի պահանջներ։























10. Նախագծի հավելվածի 101-րդ կետում անհրաժեշտ է վերանայել «կարող է» եզրույթը՝ հստակ նշելով, թե որ դեպքերում չի պահանջվելու «բամպեր»։

11. Նախագծի հավելվածի 147-րդ կետի 7-րդ ենթակետով սահմանվում է դրույթ առ այն, որ տվյալների պիտակում առկա գրառումների ոչ վստահելի կամ ոչ հավաստի լինելու դեպքում ՀՀ քաղաքաշինության, տեխնիկական և հրդեհային անվտանգության տեսչական մարմնի կողմից անմիջապես պետք է արգելվի պահեստարանի հետագա շահագործումը՝ սույն Կանոնի դրույթներին չհամապատասխանելու հիմքով: Նախ, հարկ է նշել, որ նշված կարգավորումը՝ շահագործման արգելման մասով, կարծում եմ, դուրս է Նախագծի կարգավորման առարկայի շրջանակից։ Վերոգրյալից զատ, պարզ չէ, թե որ դեպքերում գրառումները պետք է որակվեն ոչ վստահելի կամ ոչ հավաստի, ուստի նշված ձևակերպումները ընդունելի չեն։
	1. Ընդունվել է:







2. Ընդունվել է:
   







3. Ընդունվել է:










4. Ընդունվել է:








5. Ընդունվել է:














6. Մասամբ է ընդունվել:
Դրույթը խմբագրվել է։     
Միաժամանակ, մեր գնահատմամբ, քննարկվող դրույթը ոչ միայն դուրս չէ նախագծի կարգավորման տիրույթից, այլև՝ արդարացված է նաև՝ ԱՀՎԼԿ-ների մասով մեկ միասնական և հնարավորինս ամբողջական լուծումներ պարունակող ակտի առկայության անհրաժեշտության համատեքստում: Այս առումով, պետք է ընդգծել նաև, որ նշված կարգավորումը առավելապես վերաբերելի է տեխնիկական անվտանգության ոլորտին։






7. Ընդունվել է:    



8. Ընդունվել է:
    














9. Մասամբ է ընդունվել:
    Պարզ չէ, թե իրավական ինչ վերլուծության հիման վրա է ձևավորվել եզրահանգում առ այն, որ օրենսդրական ակտում պահանջերը պետք է նախատեսվեն միայն դրական ձևով:
   Այդուհանդերձ, նկատառմամբ վկայակոչված առանձին դրույթներ խմբագրվել են: 
   Անդրառնալով դիտարկմանն առ այն, որ անհրաժեշտ է զերծ մնալ անորոշ ձևակերպումներից՝ հայտնում ենք, որ իրավաստեղծ գործընթացում հնարավոր չէ խուսափել որոշակիորեն ընդհանրական ձևակերպումներից և այդպիսիք թույլատրելի են, եթե դրանց անորոշության մակարդակն այն աստիճանի է, որ հնարավորություն է տալիս իրավակիրառ պրակտիկայում բացահայտել դրա բովանդակային ընդգրկումն ու կիրառելիության սահմանները: Տվյալ պարագայում, մեր գնահատմամբ, պահպանված է ընդհանրական ձևակերպումների թույլատրելիության շեմը: 
    Միաժամանակ, հաշվի առնելով այն, որ դիտարկմամբ կոնկրետ դրույթների թվարկումը սպառիչ չէ՝ հայտնում ենք, որ հստակ կարգավորումների վկայակոչման պարագայում միայն, հնարավոր կլինի քննարկման առարկա դարձնել դրանց խնդրահարույց լինելը՝ բարձրացված մտահոգության համատեքստում և, ըստ այդմ էլ, արձագանքել դրան:



10. Ընդունվել է:



11. Ընդունվել է:


	3. Պաշտպանության նախարարություն 
	23․04․2025թ․

	
	ՊՆ/510/4760-2025

	         Առաջարկություններ չկան։
	Ընդունվել է ի գիտություն:

	4. Ազգային անվտանգության ծառայություն
	23․04․2025թ․

	
	11/510

	         Առաջարկություններ չկան։
	Ընդունվել է ի գիտություն:

	5․  Ֆինանսների նախարարություն 

	25.04.2025թ.

	
	01/11-1/9534-2025

	         Առաջարկություններ չկան։
	Ընդունվել է ի գիտություն:

	6. ՀՀ քաղաքաշինության, տեխնիկական և հրդեհային անվտանգության տեսչական մարմին
	29.04.2025թ.

	
	ՔՏՄ/06․1․9/11053-25

	Նախագծով սահմանված ավտոտրանսպորտային միջոցների հեղուկ վառելանյութի լցավորման կայանների (ԱՀՎԼԿ) կառուցվածքի, վաճառքի, պահեստավորման, առաքման, փոխադրման, բաշխման և անվտանգ շահագործման տեխնիկական անվտանգության կանոնների 4-րդ բաժնի 17-րդ կետը հանել կամ վերախմբագրել։ Վերոնշյալ կետում նշված է, որ ԱՀՎԼԿ-ները պետք է նախագծվեն, կառուցվեն և շահագործվեն Հայաստանի Հանրապետությունում չգործող СП 156.13130.2014 իրավական ակտի պահանջների համաձայն։ Նույն կետում միաժամանակ նշված է, որ այդ պահանջների կատարման պահպանման նկատմամբ վերահսկողությունն իրականացվում է Հայաստանի Հանրապետության քաղաքաշինության, տեխնիկական և հրդեհային անվտանգության տեսչական մարմնի կողմից։ Մինչդեռ, ԱՀՎԼԿ-ների նկատմամբ վերահսկողություն կարող են իրականացնել և՛ տեղական ինքնակառավարման մարմինները, և՛ Քաղաքաշինության կոմիտեն և՛ այլ տեսչական մարմինները, օրինակ՝ Շուկայի վերահսկողության տեսչական մարմինը, և այլն։ 
Միևնույն ժամանակ առաջարկում ենք Նախագծի տեքստում «հակահրդեհային հիդրանտ», «հրդեհային դիմադրություն» և «կանոն» բառերը փոխարինել համապատասխանաբար «հրշեջ հիդրանտ», «հրակայունության աստիճան» և «կանոններ» բառերով։
Առաջարկվում է նաև սահմանել ԱՀՎԼԿ-ի տարողություններից մինչև ճանապարհ և ԱՀՎԼԿ-ից մինչև իրեն չպատկանող արտադրական շինություններ նվազագույն միջտարածությունները։
	Ընդունվել է:
    

	7. Տարածքային կառավարման և ենթակառուցվածքների նախարարություն 
	30.04.2025թ.

	
	ԴԽ/25․2/14035-2025

	1․ ՀՀ-ում վտանգավոր բեռների փոխադրումների բնագավառը կանոնակարգում է «Ավտոմոբիլային տրասպորտով վտանգավոր բեռներ և չվնասազրծված տարաներ փոխադրելու մասին» օրենքով, որի կիրարկումն ապահովելու նպատակով մշակվել և հաստատման փուլում են գտնվում ենթաօրենդրկան իրավական ակտերը։ Քանի որ հեղուկ վառելանյութը համարվում է վտանգավոր բեռ, ուստի դրա փոխադրման  պահանջները կանոնակարգվում են վերը նշված օրենքով։ Հետևաբար՝ 5-րդ կետում «սույն Կանոնի» բառերից հետո լրացնել «և «Ավտոմոբիլային տրանսպորտով վտանգավոր բեռներ և չվնասազերծված տարաներ փոխադրելու մասին» օրենքի պահանջներին համապատասխան» բառերը։

2․ Հավելվածի 1-ին կետում «Ավտոտրանսպորտային միջոցների հեղուկ վառելանյութի» բառերից հետո լրացնել «(այսուհետ՝ հեղուկ վառելանյութ)» բառերը և ամբողջ տեքստում կիրառել նույն տերմինը։ «Մեքենաների համար նախատեսված» բառերն առաջարկում ենք հանել։

3․9-րդ կետի 30-րդ կետով սահմանված «ավտոտրանսպորտային միջոց» հասկացությունը արդեն իսկ սահմանված է «Ավտոմոբիլային տրանսպորտի մասին» օրենքով, ուստի առաջարկում ենք այն հանել կամ համապատասխանեցնել գործող կարգավորմանը։

4․ Նախագծի ամբողջ տեքստում «մեքենաներ» բառը փոխարինել «ավտոտրանսպորտային միջոցներ» բառերով։

5․ 15-րդ կետի 13-րդ ենթակետում հստակեցնել «ավտոերթևեկության» հասկացությունը։

6․ 32-րդ կետում «վառելիքալցման» բառը փոխարինել «վառելիքով լցավորման» բառերով։

7․ 76-րդ կետի 2-րդ ենթակետում «լցավում» բառը փոխարինել «լցավորում» բառով

8․ Առաջարկում ենք տարանջատել ավտոմոբիլային տրանսպորտով հեղուկ վառելանյութի փոխադրման և լցավորման կայանների տարածքում վառելանյութի ներարտադրական խողովակաշարային տեղափոխման կարգավորումները, քանի որ ավտոմոբիլային տրանսպորտով վտանգավոր բեռ հանդիսացող վառելանյութի փոխադրումները կարգավորվում են «Ավտոմոբիլային տրանսպորտով վտանգավոր բեռներ և չվնասազերծված տարաներ փոխադրելու մասին» օրենքով։

9․ Նախագծում առաջարկում ենք «սույն Կանոն» տերմինը փոխարինել «սույն Կանոններով» բառերով։
10. 94-րդ կետում նախատեսվում է, որ «Արգելվում է իրականացնել ավտոցիստեռնի ամենամյա տեխնիկական զննությունը, եթե բացակայում է ավտոցիստեռնի ռեեստրում գրանցման վկայականը և ամենամյա պարտադիր տեխնիկական անվտանգության փորձաքննությունը:»։ Հայաստանի Հանրապետությունում տրանսպորտային միջոցների տեխնիկական զննություն անցկացնելու կարգը սահմանված է ՀՀ կառավարության 24․09․2021թ․ N 1565-Ն որոշմամբ, որում նախատեսված չէ տեխնիկական անվտանգության փորձաքննության առկայության ստուգման պահանջ։

11. 5-րդ կետի վերաբերյալ հայտնում ենք, որ Հայաստանի Հանրապետությունը 2022 թվականին վավերացրել է «Վտանգավոր բեռների միջազգային ճանապարհային փոխադրումների մասին» (ԱԴՌ) եվրոպական համաձայնագիրը, որի պահանջներին համապատասխան ներկայումս հաստատման փուլում են վտանգավոր բեռներ փոխադրելու իրավական ակտերի նախագծերը, այդ թվում՝ վտանգավոր բեռներ փոխադրող վարորդի մասնագիտական վերապատրաստման, որակավորման քննություններ հանձնելու և մասնագիտական որակավորման վկայական ստանալու կարգը։ Նշված կարգավորումների պահանջը սահմանված է «Ավտոմոբիլային տրանսպորտով վտանգավոր բեռներ և չվնասազերծված տարաներ փոխադրելու մասին» օրենքի 7-րդ հոդվածի 1-ին մասի 8-րդ և 11-րդ կետերով։ Ուստի առաջարկում ենք կարգավորումները համապատասխանեցնել գործող օրենսդրության պահանջներին։

12․97-րդ կետում հանել «բոլոր» բառը։

13․ 9-րդ բաժնում առաջարկում ենք լրացնել նոր հետևյալ բովանդակությամբ․ ««Ավտոմոբիլային տրանսպորտով վտանգավոր բեռներ և չվնասազերծված տարաներ փոխադրելու մասին» օրենքի համաձայն՝ ավտոցիստեռնը պետք է ունենա վտանգավոր բեռներ փոխադրող տրանսպորտային միջոցի հաստատման վկայական և բավարարի ավտոմոբիլային տրանսպորտով վտանգավոր բեռների փոխադրումներին ներկայացվող պահանջներին»։
	1. Ընդունվել է:
    









	2. Ընդունվել է:




3. Ընդունվել է:






4. Ընդունվել է:


5. Ընդունվել է:


6. Ընդունվել է:


7. Ընդունվել է:


8. Չի ընդունվել: 
   Մեր գնահատմամբ՝ նախագծային կարգավորումների և հիշատակված օրենքի վերաբերելի դրույթների միջև հակադրություն առկա չէ:



9. Ընդունվել է:


10. Ընդունվել է ի գիտություն:
    Առաջարկվող լուծումներն ընդունելի լինելու դեպքում՝ համարժեքորեն կվերանայվի նաև թիվ 1565-Ն որոշումը:





11. Ընդունվել է:
    












12. Ընդունվել է:

13. Ընդունվել է:
    



	8․ Բարձր տեխնոլոգիական արդյունաբերության նախարարություն
	05.05.2025թ.

	
	01/12/3259-2025

	         Առաջարկություններ չկան։
	Ընդունվել է ի գիտություն:

	[bookmark: _Hlk197333411]9․ Շրջակա միջավայրի նախարարություն
	05.05.2025թ.

	
	1/01.11/4908-2025

	         Առաջարկություններ չկան։
	Ընդունվել է ի գիտություն:

	[bookmark: _Hlk197333650]10. Աշխատանքի և սոցիալական հարցերի նախարարություն
	13.05.2025թ.

	
	ՆՄ/ԳԽ-2/12945-2025

	         Առաջարկություններ և դիտողություններ չկան:
	Ընդունվել է ի գիտություն:

	  11. Էկոնոմիկայի նախարարություն
	13.05.2025թ.

	
	01/10318-2025

	1. [bookmark: _Hlk159429909]Հիմք ընդունելով «Նորմատիվ իրավական ակտերի մասին» օրենքի 9-րդ հոդվածի 2-րդ մասը, այն է՝ նորմատիվ իրավական ակտը չպետք է հակասի հավասար կամ ավելի բարձր իրավաբանական ուժ ունեցող նորմատիվ իրավական ակտերին, առաջարկում ենք լրամշակել Նախագծով հաստատված ԱՀՎԼԿ-ի կառուցվածքի, վաճառքի, պահեստավորման, առաքման, փոխադրման, բաշխման և անվտանգ շահագործման տեխնիկական անվտանգության կանոնների (այսուհետ՝ Կանոններ) 7-րդ կետը, որովհետև իր բովանդակությամբ հակասում է «Տեխնիկական անվտանգության ապահովման պետական կարգավորման մասին» ՀՀ օրենքի 6-րդ հոդվածի 1-ին մասի 4-րդ կետին, համաձայն որի՝ «նավթամթերքների, հեղուկ գազի, բնական (սեղմված) գազի, հաստատուն և շարժական լցավորման կայանները, գազագլանա անոթային սարքավորումները, տեխնոլոգիական նպատակներով գազ օգտագործող օբյեկտները, գազապահեստարանները» համարվում են արտադրական վտանգավոր օբյեկտներ, բացի այդ՝ վնասակար նյութերի սահմանաքանակները սահմանող Կառավարության 2006 թվականի փետրվարի 2-ի N 182-Ն որոշմամբ հաստատված հավելվածի 39-րդ կետի համաձայն՝ նավթամթերքի օրական 500 կգ գերազանցող չափերով արտադրվող, վերամշակող, պահվող, փոխադրող, օգտագործող կամ ստացող օբյեկտները համարվում են արտադրական վտանգավոր օբյեկտներ («Տեխնիկական անվտանգության ապահովման պետական կարգավորման մասին» Հայաստանի Հանրապետության օրենքի իմաստով վտանգավոր են համարվում այն օբյեկտները, որտեղ մեկ օրվա ընթացքում արտադրվող, վերամշակվող, պահվող, փոխադրվող, օգտագործվող կամ ստացվող վնասակար նյութերի ծավալները գերազանցում են սույն որոշման 1-ին կետով հաստատված սահմանաքանակները):
	   1. Ընդունվել է:


	             2. Հաշվի առնելով այն, որ ՀՀ-ում գործող և սույն Կանոնների իմաստով, ԱՀՎԼԿ֊-ների գերակշիռ մասն այսօր պահեստավորում, առաքում, բաշխում և վաճառում են ոչ միայն հեղուկացված նավթագազային ածխաջրածիններ (հեղուկ գազ), այլև բնական գազ, ուստի առաջարկում ենք Կանոններով հստակ սահմանել համատեղված ԱՀՎԼԿ-ներում բենզինի և դիզվառելանյութի պահեստարաններից ու լցասյունակներից հեղուկ գազի պահեստարանների և լցասյունակների հեռավորություններին, անվտանգության այլ լրացուցիչ միջոցառումներին ներկայացվող պահանջներ։
	2. Ընդունվել է ի գիտություն:
    ՀՀ կառավարության 2022թ. հուլիսի 21-ի թիվ 1131-Ն որոշմամբ հաստատվել են ավտոգազալցակայանների կառուցման և շահագործման տեխնիկական անվտանգության կանոնները: Հաշվի առնելով այն հանգամանքը, որ այդ որոշմամբ համատեղված ԱՀՎԼԿ-ների մասով առկա են կարգավորումներ՝ գտնում ենք, որ նախագծով հավելյալ լուծումների անհրաժեշտություն առկա չէ:

	             3. Կանոնների 70-րդ կետի «շահագործող անձը «Տեխնիկական անվտանգության ապահովման պետական կարգավորման մասին» օրենքի 18-րդ հոդվածի «գ» կետով սահմանված կարգով՝ կազմակերպում է աշխատողների ուսուցում, գիտելիքների ստուգում և որակավորում:» բառերը փոխարինել «շահագործող անձը կրթության և տեխնիկական անվտանգության բնագավառը կարգավորող իրավական ակտերով սահմանված կարգով' կազմակերպում է աշխատողների ուսուցում, գիտելիքների ստուգում և որակավորում։» բառերով։
	3. Ընդունվել է:


	            4. Կանոնների Աղյուսակ 1-ն անհրաժեշտ է լրամշակել, մասնավորապես․
1) 1-ին կետի «Ստորգետնյա պահեստային բաք» բառերը փոխարինել «Վառելիքի պահպանման ստորգետնյա տարողություններ» բառերով․
2) 2-րդ կետի «Վառելիքի դիսպենսերներ» բառերը փոխարինել «լցասյունակ» բառով․
3) 3-րդ կետի «Բեռնատար մեքենաների սպասարկման տարածք» բառերը փոխարինել «Ավտոցիստերնների սպասարկման հարթակ» բառերով․
4) 4-րդ կետի «Շենքեր բենզալցակայանի և սպասարկող անձնակազմի համար տրանսպորտային միջոցների սպասարկում» բառերը փոխարինել «Ավտոտրանսպորտային միջոցների հեղուկ վառելանյութի' բեզինի և դիզելային վառելիքի լցակայանի անձնակազմի, տրանսպորտային միջոցների սպասարկման շենքեր» բառերով․
5) 5-րդ կետի «Հրդեհային դիմադրություն» բառերը փոխարինել «Հրակայունություն» բառով․
6) 6-րդ կետի «Մթնոլորտային մաքրման կայաններ նավթամթերքով աղտոտված նստվածքներ» բառերը փոխարինել «Նավթամթերքով աղտոտված մթնոլորտային տեղումների մաքրման շինություններ» բառերով․
7) 7-րդ կետի «Ավտոմեքենայի կայանատեղի միջոցներ» բառերը փոխարինել «Ավտոտրանսպորտային միջոցների կայանատեղի» բառերով․
8) 8-րդ կետի «Դիզելային վառելիքի կաթսայի շենք» բառերը փոխարինել «Դիզելային վառելիքով աշխատող կաթսայատան շենք» բառերով։
	4. Ընդունվել է:
    

	5. Կանոններում բացակայում են դրույթներ Աղյուսակ 1-ում նշված թույլատրելի հեռավորությունների վերաբերյալ, կախված՝ ԱՀՎԼԿ-ի շենքերի կազմից, բնույթից և սպասարկվող տրանսպորտային միջոցների տեսակից (օրինակ, բացակայում է «3/9» կամ «12/15» հեռավորության կիրառման բացատրությունը՝ թե արդյոք որ դեպքում է կիրառվում հեռավորությունը «3» և «12» չափերով և որ դեպքում՝ «9» և «15» չափերով)։ Բացի այդ, Աղյուսակ 1-ի որոշ սյունակներում բացակայում են հեռավորությունների արժեքները։
	5. Չի ընդունվել:
    Աղյուսակով տրվում է թույլատրելի չափերի միջակայքը՝ գործնականում ճկունությունն ապահովելու անհրաժեշտությամբ պայմանավորված, քանի որ իրատեսական չէ իրավակարգավորման մակարդակում անհատական մոտեցում ցուցաբերել յուրաքանչյուր կոնկրետ տեսակի շենքի կազմի, բնույթի և սպասարկվող տրանսպորտային միջոցի տեսակի նկատմամբ:

	   12. Արդարադատության նախարարություն
	04.06.2025թ.

	
	/27.0.01/24459-2025

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
            1. Նախագծի հավելվածի 15-րդ կետի 35-րդ ենթակետի վերջում կիրառված «.» կետադրական նշանն անհրաժեշտ է փոխարինել «:» կետադրական նշանով՝ նկատի ունենալով, որ հավելվածի մյուս կետերում վերջին ենթակետը ևս հաջորդ կետից բաժանվում է «:» կետադրական նշանով:
	    
1. Ընդունվել է:


	           2. Նախագծի հավելվածի 51-րդ կետում «դեպքումը,» բառը և կետադրական նշանն անհրաժեշտ է փոխարինել «դեպքում» բառով:
	  2. Ընդունվել է:


	           3. Նախագծի հավելվածի 87-րդ կետի 1-ին ենթակետի երկրորդ նախադասության մեջ խմբագրման կարիք ունի «պետք է օգտագործվեն տեսակը հաստատված և չափման միջոցներ» ձևակերպումը:
	   3. Ընդունվել է:


	            4. Նախագծի հավելվածի 116-րդ կետում «մոտոցիկլետ» բառն անհրաժեշտ է փոխարինել «մոտոցիկլ» բառով՝ համապատասխանեցնելով «Ճանապարահային երթևեկության անվտանգության ապահովման մասին» օրենքի 2-րդ հոդվածով սահմանված հասկացությանը:
	    4. Ընդունվել է:


	            5. Նախագծի հավելվածի ամբողջ տեքստում շտկման կարիք ունեն ուղղագրական և կետադրական մի շարք վրիպակներ:
	    5. Ընդունվել է:


	13. Քաղաքաշինության կոմիտե
	

	
	

	
	    ՀՀ ներքին գործերի նախարարության 10.04.2025թ. թիվ 43/6/95340-25 գրությամբ ներկայացվել է կարծիքի, սակայն սահմանված ժամկետում պատասխան չի ստացվել:

	   14. Վարչապետի աշխատակազմի պետաիրավական վարչություն
	05.08.2025թ.

	
	02/10.36/25519-2025

	1. Հարկ է նկատել, որ հաշվի առնելով նախագծով կարգավորվող հարաբերությունների անվտանգային տեսանկյունից կարևորությունը և դրանց գործնականում իրագործվելիության ապահովման անհրաժեշտությունը, հարկավոր է ապահովել հնարավորինս պարզ և ըմբռնելի նորմերի ամրագրումը, այդ թվում, նախագծի շահառու հանդիսացող անձանց համար: Այս համատեքստում հարկ է նկատել, որ.
1. նախագծով, ըստ էության, պետք է հաստատվեն տեխնիկական անվտանգության կանոնները, սակայն հավելվածում առկա են մի շարք ընդհանրական նորմեր, որոնց սահմանմամբ կոնկրետ դեպքում ձեռնարկվող գործողությունների շրջանակը անորոշ է, որի ուժով վերջիններս վերածվում են հռչակագրային նորմերի: Որպես օրինակ՝ հավելվածի 65-րդ կետի 2-րդ ենթակետով սահմանվում է հեղուկ վառելանյութի պահեստավորման տարողությունների սպասարկման ոլորտում աշխատողների պարտավորությունը՝ համագործակցել ԱՀՎԼԿ-ի մյուս աշխատողների հետ, որպեսզի աշխատավայրը պաշտպանված լինի հրդեհներից, դրանց հետևանքներից և չձեռնարկվեն այնպիսի գործողություններ, որոնք կարող են սպառնալ իրենց և այլ անձանց անվտանգությանը: Նույն կերպ, հավելվածի հավելվածի 211-րդ կետով սահմանվում է, որ ԱՀՎԼԿ-ի շենքերն ու շինությունները, էլեկտրակայանքներն ու էլեկտրասարքավորումները պետք է պաշտպանված լինեն կայծակի հարվածներից, էլեկտրաստատիկ և էլեկտրամագնիսական ինդուկցիայից, բարձր պոտենցիալների ազդեցությունից: Ըստ էության, նշված և նմանաբնույթ այլ դրույթներ ոչ թե նախատեսում են ուղղակի կանոններ, այլ ընդհանրական նորմեր, որոնց ապահովման կոնկրետ քայլերը պարզ չեն և նորմի գործնական կիրառության համատեքստում կարող են առաջ բերել լուրջ խնդիրներ. 
1. հավելվածում առկա են տարբեր գործընթացներ իրականացնելու վերաբերյալ կարգավորումներ (օրինակ՝ հավելվածի 87-րդ, 127-րդ կետերով սահմանված կաթոցի ստուգումը, 91-րդ, 134-րդ, 156-րդ, 159-160-րդ, 219-րդ ենթակետեր և այլն), որոնցից պարզ չէ՝ կոնկրետ գործողությունները որ սուբյեկտի կողմից պետք է իրականացվի:
	1. Ընդունվել է։

	        2. Հավելվածի 7-րդ կետի 14-րդ և 15-րդ կետերով տարբերակվում են հսկվող և չհսկվող ինքնասպասարկումը: Մինչդեռ, ի տարբերություն հսկվող ինքնասպասարկման, որի մասով առկա են անվտանգային տարբեր նորմերի պահպանման պահանջներ, նախագծային հետագա դրույթներով (օրինակ 10-րդ գլխում) չհսկվող ինքնասպասարկման վերաբերյալ որևէ կարգավորում առկա չէ: 
	2. Ընդունվել է։

	        3. Նախագծի հավելվածի 18-րդ կետի համաձայն՝ ԱՀՎԼԿ-ին վերաբերող բոլոր փաստաթղթերը պետք է պահպանվեն շահագործող անձի մոտ, որը պարտավոր է պահանջի դեպքում դրանք ներկայացնել իրավասու մարմնին: Մինչդեռ պարզ չէ, թե ով է հանդիսանում իրավասու մարմինը:
	3. Ընդունվել է։


	        4. Նախագծային մի շարք դրույթներ կոնկրետ հարցերի կարգավորումը թողնում են օրենսդրությանը, մինչդեռ նշվածը հստակության և գործնական կիրառման տեսանկյունից, մեր գնահատմամբ, խնդրահարույց է: Օրինակ՝ հավելվածի 59-րդ կետի համաձայն՝ ԱՀՎԼԿ շահագործող անձը պարտավոր է օրենսդրությամբ սահմանված կարգով ապահովել հեղուկ վառելանյութի պահեստավորման, օգտագործման և բաժնավորման համապատասխանությունը կանոններով նախատեսվող պահանջներին, կանխել հեղուկ վառելանյութի փոխադրման, պահեստավորման, օգտագործման և բաժնավորման ընթացքում մարդկանց մարմնական վնասվածք պատճառելու վտանգը, ապահովել հեղուկ վառելանյութի հոսակորուստի և կաթոցի դեպքերից հողերի ու ջրային ռեսուրսների պաշտպանությունը: Նույն կերպ, հավելվածի 62-րդ կետի համաձայն՝ պահանջվող գիտելիքների, հմտությունների և կարողությունների ձեռք բերման համար ԱՀՎԼԿ շահագործող անձը օրենսդրությամբ սահմանված կարգով կազմակերպում է աշխատողների ուսուցում, գիտելիքների ստուգում և որակավորում: Մինչդեռ, պարզ չէ, թե որ ակտերն են կարգավորում նշված հարցերը՝ հատկապես հաշվի առնելով, որ, օրինակ, առկա են կրթության ոլորտին վերաբերող բազմաթիվ օրենսդրական ակտեր:
	4. Ընդունվել է։
 

	        5. Հավելվածի 60-րդ կետի համաձայն՝ ԱՀՎԼԿ շահագործող անձի կողմից աշխատողների անվտանգության ապահովման նվազագույն միջոցները ներառում են նաև ծրագրի մշակումը և կիրառումը, մինչդեռ պարզ չէ, թե ինչ ծրագրի մասին է խոսքը:
	5. Ընդունվել է։

	        6. Հավելվածի 64-րդ կետով ամրագրվում են կանոնները, որոնք պետք է պահպանվեն հեղուկ վառելանյութի ապահով առաքման, պահեստավորման և բաժնավորման ժամանակ: Հարկ է նկատել, որ կանոնների զգալի մասը ընդհանրական և անորոշ դրույթներ են: Որպես օրինակ՝ նորմով նախատեսվում է մի շարք ընթացակարգերի առկայության պահանջ՝ վառելիքաբաշխիչ աշտարակների ակտիվացման և հսկման, ապահով բաշխման, մարդուն առաջին օգնության ցույց տալու և այլն: Մինչդեռ, պարզ չէ, թե «ընթացակարգ» եզրույթի ներքո ինչ է նկատի առնվում: Օրինակ, արդյոք այն ենթադրում է որևէ հաստատված փաստաթղթի առկայություն, թե այլ գործընթաց: Նշվածի առնչությամբ խնդրահարույց է նաև նույն կետի 9-րդ ենթակետը, որով պարտադիր է համարվում ցանկացած այլ համապատասխան ընթացակարգերի և տեխնոլոգիական սարքավորումների առկայությունը, որոնց կիրառումը կարող է անհրաժեշտ լինել արտակարգ իրավիճակներում: Նախատեսված պահանջը չափազանց գնահատողական է և թույլ չի տալիս առնվազն որոշակիացնել նախատեսվող դեպքերը: Խնդիրը հատկապես սրվում է այն հանգամանքի հաշվառմամբ, որ առաջարկվող կանոններով նախատեսված պահանջների խախտումն առաջ է բերելու վարչական պատասխանատվություն, ըստ այդմ էլ վարչական մարմնին լայն հայեցողության տրամադրումից խուսափելու համար անհրաժեշտ է ապահովել նախատեսվող դրույթների հնարավորինս որոշակիությունը:  
	6. Ընդունվել է։

	        7. Հավելվածի 68-րդ կետի համաձայն՝ պահեստարանի լցավորումը կարող է սկսվել միայն այն դեպքում, երբ առաքող գործարկուի հավաստմամբ՝ պահեստարանն ունի բավարար չափով դատարկ տարողություն՝ լցավորման  համար: Մինչդեռ, պարզ չէ՝ ինչ կարգով, օրինակ, բանավոր թե գրավոր տրված հավաստման մասին է կարգավորումը:
	7. Ընդունվել է։

	   15. Վարչապետի աշխատակազմի իրավաբանական վարչություն
	05.08.2025թ.

	
	02/10.36/25519-2025

	        1. Նախագծի 6-րդ կետի 3-րդ ենթակետի համաձայն ԱՀՎԼԿ շահագործող անձն (…) պետք է ԱՀՎԼԿ անձնակազմի համապատասխան մասնագիտական որակավորում ունեցող ինժեներատեխնիկական կադրերից նշանակի տեխնիկական անվտանգության ոլորտի օրենսդրության և Կանոնի իմացության մասով ԱՀՎԼԿ անվտանգ շահագործման համար պատասխանատու անձ (անձեր) կամ ստեղծի հատուկ պատասխանատու կառույց կամ այդ գործառույթների իրականացումը հանձնարարի մասնագիտացված կազմակերպություններին` պայմանագրի հիման վրա, որոնք առնվազն երեք տարին մեկ անգամ, համաձայն ԱՀՎԼԿ շահագործող անձի կողմից հաստատված ժամանակացույցի, անցնում են մասնագիտական որակավորման դասընթացներ, որակավորում (վերաորակավորում)։ Մինչդեռ պարզ չէ մասնագիտացված կազմակերպությունների կողմից  մասնագիտական որակավորման դասընթացներ անցնելու  անհրաժեշտությունը՝ հաշվի առնելով այդ  կազմակերպությունների համար օրենսդրությամբ սահմանված  որակավորման  և վերաորակավորման  ընթացակարգերի առկայությունը:
	1. Ընդունվել է։

	        2. Նախագծի մի շարք դրույթներ ընդհանրական են, չունեն կարգավորիչ  նշանակություն  (օրինակ՝  14, 15, 47 կետերը, 66-րդ կետի 1-ին և 2-րդ ենթակետերը և այլն):
	2. Մասամբ է ընդունվել։
    Նախագծի 47-րդ կետը և 66-րդ կետի 1-ին և 2-րդ ենթակետերը խմբագրվել են:
    Անդրադառնալով 14-րդ և 15-րդ կետերին՝ գտնում ենք, որ այդպիսիք ունեն կարգավորիչ նշանակություն, քանի որ մի դեպքում ուրվագծում է ԱՀՎԼԿ-ի շենքերի ու շինությունների նախագծման, կառուցման և շահագործման համար անհրաժեշտ և առաջնորդող նորմատիվային դաշտի ընդհանուր շրջանակը, իսկ մյուս պարագայում՝ կանխորոշվում է կոնկրետ շինությունների և տեխնոլոգիական սարքավորումների նախագծման, կառուցման, տեղակայման, փորձարկման, գործարկման, շահագործման, պահպանման, վերանորոգման և ապագործարկման համար պարտադիր կանոնների, ինչպես նաև՝ դրանց ներկայացվող պահանջներն ամրագրող ընդունելի իրավական ակտերի շրջանակը:
    Անդրադառնալով դիտարկմանն առ այն, որ քննարկվող դրույթներն ընդհանրական են՝ հայտնում ենք, որ իրավաստեղծ գործընթացում հնարավոր չէ խուսափել որոշակիորեն ընդհանրական ձևակերպումներից և այդպիսիք թույլատրելի են, եթե դրանց ընդհանրականության մակարդակն այն աստիճանի է, որ հնարավորություն է տալիս՝ իրավակիրառ պրակտիկայում բացահայտելու դրա բովանդակային ընդգրկումն ու կիրառելիության սահմանները: Տվյալ պարագայում, մեր գնահատմամբ, պահպանված է ընդհանրական ձևակերպումների թույլատրելիության շեմը: 
    Միաժամանակ նշենք, որ «օրենսդրություն» եզրույթի կիրառումը պայմանավորված է նրանով, որ նախագծով որդեգրվել է մոտեցում՝ հնարավորինս ձեռնպահ մնալ կոնկրետ իրավական ակտերին անվանապես հղում տալուց՝ այն տրամաբանությամբ, որ նախագծի ընդունումից հետո համապատասխան ակտերի վերանայման պարագայում անհրաժեշտաբար կարիք է լինելու համարժեքորեն փոփոխություններ կատարել նաև այս որոշման մեջ՝ զուտ տեխնիկական փոփոխություններով անհարկի ծանրաբեռնելով Կառավարությանը, ինչը, մեր դիտարկմամբ, արդարացված չէ:
    Անդրադառնալով ներկայացված դիտարկմամբ կոնկրետ դրույթների թվարկման սպառիչ չլինելուն՝ հայտնում ենք, որ հստակ կարգավորումների վկայակոչման պարագայում միայն հնարավոր կլինի քննարկման առարկա դարձնել դրանց խնդրահարույց լինելը՝ բարձրացված մտահոգության համատեքստում և, ըստ այդմ էլ, արձագանքել դրան:

	        3. Նախագծի 60-րդ կետով նախատեսվում են աշխատողների անվտանգության ապահովման նվազագույն միջոցները, ինչը, մեր գնահատմամբ, համադրելի չէ «Տեխնիկական անվտանգության ապահովման պետական կարգավորման մասին» օրենքի  20-րդ հոդվածի հետ, բացի այդ, վերոնշյալ միջոցները անորոշ են և խիստ ընդհանրական են ձևակերպված: Ավելին՝ օրենքը չի նախատեսում աշխատողների անվտանգության ապահովման նվազագույն միջոցներ սահմանելու պահանջ: 
	3. Մասամբ է ընդունվել։
Դրույթը լավարկվել է։ Միաժամանակ, թեև վկայակոչված օրենքի 20-րդ հոդվածը չի նախատեսում նման պահանջ, այնուամենայնիվ, նախագծի 60-րդ կետի իրավակարգավորումները, մեր դիտարկմամբ, բխում են օրենքի 19-րդ հոդվածից։

	   16. Վարչապետի աշխատակազմի տեսչական մարմինների աշխատանքների համակարգման գրասենյակ
	05.08.2025թ.

	
	02/10.36/25519-2025

	        1. Նախագծի հավելվածի 12-րդ կետի 6-րդ ենթակետով սահմանվում է դրույթ առ այն, որ ԱՀՎԼԿ-ի նախագիծը պետք է ներառի նաև ԱՀՎԼԿ-ի պարագծային սահմաններից մինչև սույն կանոնների 33-րդ կետով նախատեսված նվազագույն միջտարածությունների հեռավորության վրա գտնվող շենքերի և շինությունների առկայությունը։ Ըստ այդմ,  նշված կետի շարադրանքը անհրաժեշտ է խմբագրել, քանի որ ուղղակի մեկնաբանման արդյունքում ստացվում է, որ սահմանվում է պահանջ ԱՀՎԼԿ-ի նախագծում ԱՀՎԼԿ-ի պարագծային սահմաններից մինչև կանոնների 33-րդ կետով նախատեսված նվազագույն միջտարածությունների հեռավորության վրա գտնվող շենքերի և շինությունների առկայության վերաբերյալ, սակայն, սահմանվող իրավանորմի նպատակը նշված շենքերի և ԱՀՎԼԿ-ի միջև հեռավորության ապահովումն է։
	1. Ընդունվել է։

    


	        2. Նախագծի հավելվածի 17-րդ կետի համաձայն՝ նախքան ԱՀՎԼԿ-ի շինարարության աշխատանքներն սկսելը ԱՀՎԼԿ շահագործող անձը ԱՀՎԼԿ-ի էսքիզային նախագիծը պետք է ներկայացնի Հայաստանի Հանրապետության քաղաքաշինության, տեխնիկական և հրդեհային անվտանգության տեսչական մարմնին՝ համապատասխան եզրակացություն ստանալու նպատակով, այնուհետև նախագծային փաստաթղթերը պետք է ներկայացնի տեխնիկական անվտանգության ոլորտի օրենսդրությանը համապատասխանության ստուգման, ինչպես նաև՝ տեխնիկական անվտանգության փորձաքննության, որից հետո ԱՀՎԼԿ-ի գրանցումը ԱՎՕ-ների պետական ռեեստրում իրականացվում է տեխնիկական անվտանգության ապահովման ոլորտի օրենսդրությանը և սույն կանոններին համապատասխան: Կարծում եմ, որ նշված կարգավորումը ոչ միայն հստակեցման և լրացուցիչ քննարկման կարիք ունի, այլև առհասարակ դուրս է Նախագծի կարգավորման շրջանակից և ըստ անհրաժեշտության կարող է սահմանվել ՀՀ կառավարության 19.03.2015թ. N 596-Ն որոշման մեջ՝ այդ որոշմամբ սահմանված կարգին և տրամաբանությանը համահունչ։
	2. Մասամբ է ընդունվել։
    Դրույթը խմբագրվել է։     Միաժամանակ, մեր գնահատմամբ, քննարկվող դրույթը ոչ միայն դուրս չէ նախագծի կարգավորման տիրույթից, այլև՝ արդարացված է նաև՝ ԱՀՎԼԿ-ների մասով մեկ միասնական և հնարավորինս ամբողջական լուծումներ պարունակող ակտի առկայության անհրաժեշտության համատեքստում: Այս առումով, պետք է ընդգծել նաև, որ նշված կարգավորումը առավելապես վերաբերելի է տեխնիկական անվտանգության ոլորտին։ 

	        3. Նախագծի հավելվածի 37-րդ կետի 1-ին ենթակետով նախատեսվում է, որ Հեղուկ վառելանյութի փոխադրման, պահեստավորման կամ բաժնավորման համար օգտագործվող բոլոր համակարգերը և դրանց բաղադրիչները պետք է չվտանգեն մարդկանց առողջությունը և անվտանգությունը կամ վնաս հասցնեն շրջակա միջավայրին։ Հայտնում եմ, որ նորմատիվ իրավական ակտում պետք է նախատեսվեն այն չափելի պահանջները (դրական ձևով), որոնց պետք է համապատասխանեն համակարգերն ու բաղադրիչներն անվտանգ լինելու համար, այլ ոչ թե նշվեն, թե ինչպիսին չպետք է լինեն (բացասական ձևով)։ Այս դիտարկումը վերաբերում է նաև 56-րդ կետի 1-ին ենթակետին և նույնաբովանդակ այլ կետերին։ Ըստ այդմ, առաջարկում եմ Նախագծի ամբողջ տեքստում հնարավորինս հստակեցնել ձևակերպումները՝ նախատեսելով հստակ պահանջներ և դրանց պահպանման պայմաններ՝ զերծ մնալով անորոշ ձևակերպումներից, քանի որ մեծամասամբ ներկայացված բովանդակությամբ թվարկվում են, ըստ էության, նպատակներ՝ մինչդեռ պետք է սահմանվեն հստակ և չափելի պահանջներ։
	3. Մասամբ է ընդունվել:
    Պարզ չէ, թե իրավական ինչ վերլուծության հիման վրա է ձևավորվել եզրահանգում առ այն, որ օրենսդրական ակտում պահանջերը պետք է նախատեսվեն միայն դրական ձևով:
   Այդուհանդերձ, նկատառմամբ վկայակոչված դրույթները խմբագրվել են: 
   Անդրառնալով դիտարկմանն առ այն, որ անհրաժեշտ է զերծ մնալ անորոշ ձևակերպումներից՝ հայտնում ենք, որ իրավաստեղծ գործընթացում հնարավոր չէ խուսափել որոշակիորեն ընդհանրական ձևակերպումներից և այդպիսիք թույլատրելի են, եթե դրանց անորոշության մակարդակն այն աստիճանի է, որ հնարավորություն է տալիս իրավակիրառ պրակտիկայում բացահայտել դրա բովանդակային ընդգրկումն ու կիրառելիության սահմանները: Տվյալ պարագայում, մեր գնահատմամբ, պահպանված է ընդհանրական ձևակերպումների թույլատրելիության շեմը: 
    Միաժամանակ, հաշվի առնելով այն, որ դիտարկմամբ կոնկրետ դրույթների թվարկումը սպառիչ չէ՝ հայտնում ենք, որ հստակ կարգավորումների վկայակոչման պարագայում միայն հնարավոր կլինի քննարկման առարկա դարձնել դրանց խնդրահարույց լինելը՝ բարձրացված մտահոգության համատեքստում և, ըստ այդմ էլ, արձագանքել դրան:

	        4. Նախագծի հավելվածի 109-րդ կետում անհրաժեշտ է վերանայել «կարող են» եզրույթը՝ իրավական որոշակիությունն ապահովելու նպատակով։
	4. Ընդունվել է:


	        5. Նախագծի հավելվածի 161-րդ կետում առկա է դրույթ առ այն, որ սնուցվող հոսանքի այն համակարգերը, որոնք չեն գործում կուտակային 1440 ժամը գերազանցող ժամանակահատվածում, ենթակա են «համապատախանության գնահատման»` պահեստավորման ստորգետնյա պահեստարանի կառուցվածքի հուսալիությունը, կոռոզիայի անցքերից զերծ լինելը և նախագծային չափանիշներին համապատասխանությունը որոշելու նպատակով: Վերոգրյալի վերաբերյալ հարկ է նշել, որ համապատասխանության գնահատումը իրականացվում է տարբեր ձևերով՝ սերտիֆիկացում, հայտարարագրում կամ գրանցում։ Ուստի նման պահանջ նախատեսելու դեպքում, առաջարկում եմ նաև հստակեցնել, թե համապատասխանության գնահատման որ ձևն է լինելու կիրառելի, և ըստ այդմ գործնականում որ դեպքում կարող է փաստվել այս պահանջի կատարումը։ Վերոգրյալից զատ, այնուամենայնիվ, հարկ է նշել, որ «Էլեկտրատեխնիկայի և ռադիոէլեկտրոնիկայի արտադրատեսակներում վտանգավոր նյութերի կիրառումը սահմանափակելու մասին» Եվրասիական տնտեսական միության տեխնիկական կանոնակարգի (ԵԱՏՄ ՏԿ 037/2016) Հավելված N 1–ի ցանկի 1-ին կետի  ժբ ենթակետով որպես կենցաղային նշանակության էլեկտրական ապարատներ և սարքավորումներ նշված են նաև սնուցման բլոկերը, լիցքավորման սարքվածքները և լարման կայունացուցիչները, որոնց համապատասխանության հայտարարագրման ձևով համապատասխանության հավաստման հետ կապված իրավահարաբերությունները կարգավորված են նույն  տեխնիկական կանոնակարգով։ 
        Միաժամանակ, հարկ է նշել, որ Նախագծում նախատեսվել են ԱՀՎԼԿ-ից մինչև իրեն չպատկանող օբյեկտների վերաբերյալ գործող նվազագույն միջտարածությունները, որոնք, մեծամասամբ նույնաբովանդակ են ԱԳԼՃԿ-ների համար շինարարական նորմերով նախատեսված կարգավորումներին, ինչը կարծում եմ լրացուցիչ քննարկման կարիք ունի՝ վերջիններիս առանձնահատկությունների հաշվառմամբ։ Վերոգրյալից զատ, նախատեսվող նվազագույն մեջտարածությունները չեն համապատասխանում ՀՀ Քաղաքաշինության կոմիտեի նախագահի՝  «Քաղաքաշինություն. քաղաքային և գյուղական բնակավայրերի հատակագծում և կառուցապատում» Հայաստանի Հանրապետության շինարարական նորմերը հաստատելու և Հայաստանի Հանրապետության քաղաքաշինության նախարարի 2014 թվականի հոկտեմբերի 14-ի N 263-Ն հրամանն ուժը կորցրած ճանաչելու մասին» 22․05․2023թ․ ՀՀՇՆ 30-01-2023 հրամանին, ուստի առաջարկում եմ դիտարկել առկա անհամապատասխանությունները վերացնելու հնարավորությունը։
        Բոլոր դեպքերում խնդրում եմ նաև նկատի ունենալ, որ Տեսչական մարմինների իրավակիրառ պրակտիկան փաստում է, որ առաջարկվող փոփոխությունների ընդունման արդյունքում, հնարավոր է ձևավորվի մի իրավիճակ, երբ տվյալ ոլորտում գործունեություն իրականացնող տնտեսավարողների մեծամասնությունը չհամապատասխանի առաջարկվող կարգավորումներին, իսկ համապատասխանության ապահովումը գործնականում լինի անհնարին։
	5. Ընդունվել է:
    161-րդ կետը խմբագրվել է: 
    Ինչ վերաբերում է նվազագույն միջտարածություններին, ապա համապատասխան դրույթը վերանայվել է, որով հղում է արվում քաղաքային և գյուղական բնակավայրերի հատակագծման և կառուցապատման շինարարական նորմերով և ավտոմեքենաների բենզալցակայանների հրդեհային անվտանգության կանոնների հավաքածուով, ինչպես նաև՝ քաղաքաշինության ոլորտի այլ նորմատիվատեխնիկական փաստաթղթերով սահմանված պահանջներին:
  



ՀՀ ներքին գործերի նախարարություն

